
Annotatsiya. Mazkur maqolada Yangi O‘zbekistonda Uchinchi Renessans g‘oyasining ma’naviy-huquqiy asoslari
tahlil qilinib, vatanparvarlik tushunchasining ijtimoiy, ma'naviy va huquqiy mohiyati ochib berilgan. Muallif
vatanparvarlikni milliy davlatchilikni mustahkamlash, fugarolik jamiyatini rivojlantirish hamda yosh avlodni
barkamol shaxs sifatida tarbiyalashning muhim omili sifatida asoslaydi. Shuningdek, maqolada O‘zbekistondagi
vatanparvarlik strategiyasi AQSH tajribasi bilan giyosiy tahlil qilinib, milliy va umuminsoniy qadriyatlar uyg‘unligi
masalalari yoritilgan.

Kalit so‘zlar: Uchinchi Renessans, Yangi Ozbekiston, vatanparvarlik, ma’naviy qadriyatlar, davlat siyosati, yoshlar
tarbiyasi, qiyosiy tahlil.

Dolzarbligi. Globallashuv, mafkuraviy tahdidlar va axborot makonining ochiglashuvi
sharoitida yoshlarda vatanparvarlik tuyg‘usini shakllantirish davlat xavfsizligi va milliy
barqarorlikning muhim shartiga aylanmoqda. O‘“zbekistonda Uchinchi Renessans g'oyasi
doirasida amalga oshirilayotgan islohotlar faqgat iqtisodiy yoki siyosiy emas, balki chuqur
ma’naviy-huquqgiy mazmun kasb etmoqda. Shu nuqtai nazardan, vatanparvarlikni nazariy
jihatdan qayta anglash va uning zamonaviy modellarini qiyosiy tahlil qilish dolzarb ilmiy vazifa

hisoblanadi. Yangi O‘zbekistonda amalga oshirilayotgan jadal islohotlar yoshlardagi
vatanparvarlik va milliy g'urur tuyg‘usini yangi bosqichga ko‘tarishni Uchinchi Renessansning
obyektiv ehtiyojiga aylandi. Shuni alohida ta’kidlash kerakki, yoshlarda vatanparvarlik
tarbiyasi, milliy ruhni yuksaltirish hamon dolzarb masala bo‘lib qolmoqgda. Uchinchi Renessans
rivojida yoshlarning zamon talablari darajasida ta’lim-tarbiya olishi, vatanparvar bo‘lishi, shu
aziz vatanga daxldorlik hissini kuchaytirishi, salomatligini mustahkamlashi, o'z kuchi, bilim va
salohiyatini yuqori, dunyoqarashi keng, mustaqil fikrlaydigan avlodni voyaga yetkazish va
tarbiyalash davlatimiz siyosatining ustuvor yo‘nalishlaridandir.

Vatanparvarlik tushunchasining ma’naviy-huquqiy mohiyati

Vatanparvarlik — shaxsning Vatanga nisbatan sadoqati, uning mustaqilligi, hududiy
yaxlitligi va konstitutsiyaviy tuzumini himoya qilishga qaratilgan ijtimoiy-ma’naviy fazilatdir.
O‘zbekiston Respublikasi Konstitutsiyasida mustahkamlangan inson, jamiyat va davlat
manfaatlari uyg‘unligi vatanparvarlikning huquqiy asosini tashkil etadi. Uchinchi Renessans
g'oyasi esa mazkur fazilatni milliy taraqqiyotning strategik omili sifatida ilgari suradi.
Vatanparvarlik (yunoncha patris — vatan) insonning tug'‘ilib o‘sgan yurtiga muhabbati, xalq va
davlat taqdiri uchun mas’uliyat hissi hamda amaliy faoliyatida namoyon bo‘ladigan ijtimoiy-
ma'naviy qadriyatdir. U Vatan mustaqilligi, hududiy yaxlitlik, xalq farovonligi va milliy
manfaatlarni himoya qilish yo‘lida fidoyilik ko‘rsatishni ifoda etadi.

Tarixga nazar solsak, Buyuk Ipak yo‘lining chorrahasida joylashgan ona zaminimiz
azaldan yuksak sivilizatsiya va madaniyat markazlaridan biri bo‘lganini ko‘ramiz. Xalqimizning
boy ilmiy va madaniy merosi, toshga muhrlangan qadimiy yozuvlar, bebaho me’moriy obidalar,
nodir qo‘lyozmalar va turli osori atiqalar davlatchilik tariximizning uch ming yillik ildizlaridan
dalolat beradi. Buyuk davlat arboblari va sarkardalarning xalq tinchligini asrash yo‘lidagi
faoliyatlari orqali bu jarayonni anglash mumkin. Ular oz muvaffaqiyatlarini ko‘p jihatdan fidoyi
va vatanparvar shaxslarni tarbiyalash bilan bog‘liq deb hisoblashgan. Tahlillar shuni
ko‘rsatadiki, umuminsoniy qadriyatlar qatorida kattalarga hurmat, jamiyat, xalq urf-odatlari va
oilaga muhabbat hamda eng asosiysi — Vatanga sadoqat kabi fazilatlar ajralib turadi.

Qadimgi davrlarda harbiy-vatanparvarlik tarbiyasi dastavval uruglar va qabilalar
orasida namoyon bo‘lgan. Jumladan, ota-bobolarining ruhlariga yoki totemlarga, qabilaning
ajdodlariga sig‘inish orqali g‘ayritabiiy kuchlar berilganiga ishonilgan. Bu jarayon yosh avlodda
0‘z xalqi bilan faxrlanish tuyg‘usini rivojlantirib, mansublik hissini mustahkamlagan.

Qadimgi Yunonistonda harbiy-vatanparvarlik tarbiyasi ko‘proq davlat manfaatlari bilan
bog'liq holat sifatida garalgan. Kichik quldorlik davlatlari fuqarolaridan yig‘ilgan askarlar
mamlakat tashqarisida xizmat qiladi va shaxsiy manfaatlar haqida o‘ylay olmas edi. Yunon
davlat arbobi va sarkardasi Periklning qarashlariga ko‘ra, vatan himoyachilari yuqori fugarolik
ongi va ma’naviy madaniyatiga ega axloqiy shaxslar bo‘lib, 0‘z manfaatlarini davlat manfaatlari
bilan uyg‘unlashtirgan to‘laqonli fuqgaroni ifodalashgan.

Faylasuf Suqrot insonning o‘zgarmas va umumiy axloqiy sifatlari orasida Vatanga
muhabbat tuyg‘usini qo‘shgan. Uning fikricha, tarbiya natijasi axloqli, mustaqil va jamoat
burchiga muvofiq harakat gila oladigan inson bo'lishi lozim edi. Shu munosabat bilan, harbiy-
vatanparvarlik tarbiyasi odamni nafaqat fuqarolik burchiga, balki umuminsoniy axloqiy
me’yorlarga ham sodiq qilib tarbiyalaydi.

Harbiy-vatanparvarlik tarbiyasi din bilan ham bog‘langan holda jamiyat a'zolariga
singdirilgan. Diniy marosimlar orqali urug‘ va qabila a’zolari ulug‘langan, jamoa a’zolarida

madaniy va ma’naviy birlik hissi rivojlangan. Bu jarayon yoshlarni oz xalqini himoya qilish va
uning farovonligini ta’'minlashga undaydigan muhim omilga aylangan.

Davlatchilik rivojlanishi tarixida harbiy-vatanparvarlik faoliyatning kuchli va ta’sirli
vositasi bo‘lib xizmat qilgan. Bu tarbiya xalgning oz mamlakati va yutugqlari bilan faxrlanishini
mustahkamlaydi, davlatning ijtimoiy, siyosiy va iqtisodiy rivojlanishini qo‘llab-quvvatlaydi.
Shuningdek, madaniy va san’at meroslari harbiy-vatanparvarlik tuyg‘ularini targ‘ib qilish va
rag'batlantirishda ham muhim ahamiyat kasb etgan va hozirga qadar bu vazifani davom
ettirmoqda. Antik davrda Yunonistonda yongan ilm mash’alasi Markaziy Osiyoda IX—XII
asrlarda qayta porladi. Shu davrda yurtimiz hududida birinchi Renessans yuzaga kelib,
dunyoga mashhur daholarni yetkazib berdi. Xususan, Muhammad Xorazmiy, Ahmad Farg‘oniy,
Abu Rayhon Beruniy, Abu Ali ibn Sino, Mahmud Zamaxshariy kabi buyuk allomalarning ilmiy
va ijodiy kashfiyotlari umumbashariyat taraqqiyotiga beqiyos ta’sir ko‘rsatdi.

“Islom madaniyatining oltin asri” deb e’tirof etilgan davrda ona zaminimizdan yetishib
chiggan Imom Buxoriy, Imom Termiziy, Imom Moturidiy, Burhoniddin Marg‘inoniy va Abul
Mu’in Nasafiy kabi ulug‘ ulamolar butun musulmon olamining faxr-u iftixori hisoblanadi.

XV asrda Sohibgiron Amir Temur bobomiz asos solgan va uning munosib avlodlari
davom ettirgan muhtasham saltanat yurtimizda ikkinchi Renessans, ya'ni ikkinchi ilmiy-
ma’rifiy va madaniy yuksalish davrini boshlab berdi. Shu davrda Qozizoda Rumiy, Mirzo
Ulugbek, G‘iyosiddin Koshiy, Ali Qushchi kabi olimlar hamda Lutfiy, Sakkokiy, Hofiz Xorazmiy,
Abdurahmon Jomiy, Alisher Navoiy, Bobur Mirzo kabi shoir va mutafakkirlar maydonga chiqdi.
Shu bilan birga, Sharafiddin Ali Yazdiy, Mirxond, Xondamir kabi tarixchilar, Kamoliddin Behzod
kabi musavvirlar, ko‘plab xattot va sozandalar, musiqashunoslar va me’'morlar dunyoga
mashhur bo‘ldi.

Donishmand xalqimiz har ikki Renessans davrida jahonning eng ilg‘or va taraqqiy etgan
xalglari qatorida bo‘lgani barchamizga ulkan gurur va iftixor bag‘ishlaydi. Ajdodlarimiz bu
yuksak cho‘qqilarga erishishda jaholatga qarshi ma'rifat bayrog‘ini baland ko‘tarib, aql-
zakovati va salohiyatini bashariyat yaratgan ilm-fan yutuqlarini chuqur o‘rganish va boyitishga
bag‘ishlaganlar. Mamlakat va millatning taraqqiyoti, shon-shuhrati hamda obro‘-e’tibori,
asosan, uning fuqarolaridagi vatanparvarlik tuyg‘usining darajasi bilan bog‘liqdir. Ota-
bobolarimiz va avlod-ajdodlarimiz uchun Vatanga, eliga muhabbat hamisha muqaddas tuyg‘u
bo‘lgan. Ular Vatan va xalq manfaatini, milliy gadr-qgimmat va or-nomusni barcha narsadan
ustun qo‘ygan, kerak bo‘lganda esa bu qadriyatlar yo‘lida oz jonlarini, hayotlarini qurbon
qilishni sharaf deb bilishgan.

Agar har bir odam oz tug‘ilgan qishloq yoki shaharinigina Vatan deb tushunsa, bu
mabhalliychilik kayfiyatini kuchaytiradi. Bu esa kishilarni muayyan hududda yashayotgan
ijtimoiy-etnik birlik sifatida uyushishiga va butun mamlakat hamda millat manfaatlarini
birlashtirib himoya qilishga to‘sqinlik giladi. Yaxlit va yagona Vatanni tan olmaslik — bu milliy
parokandalik va Vatan tanazzulining og'ir belgisi hisoblanadi.

Vatanparvarlik tarixiy nuqtai nazardan — millat shakllanishi, davlatchilik asoslarining
yaratilishi, ajdodlarimiz Vatan ozodligi yo‘lidagi kurashlari hamda umumiy tarix va
madaniyatga egalik tuyg‘usidan kelib chigadi.

Milliy g‘urur sifatida ajdodlarimizning buyuk davlatlar barpo etishi, ilm-fan va
madaniyat rivojiga qo‘shgan hissasi bugungi avlodda Vatanga muhabbat va faxr tuyg‘usini
shakllantiradi.

Mustaqillik uchun kurashga nazar tashlansa, turli bosqinchilik davrlarida Vatan ozodligi
yo‘lida jon fido qilgan qahramonlar xotirlanishi, ularning jasorati yoshlar uchun o‘rnak bo‘ladi.
Umumiy tarix va madaniyat yo‘nalishida qadimgi savdo yo‘llari, islom madaniyati markazlari
va buyuk allomalarning Vatan ravnaqiga qo‘shgan hissasi umumiy tarixiy ongni
mustahkamlaydi.

Huquqiy jihatdan Vatanparvarlik — mamlakat qonunchiligi asosida fugarolik burchini
ado etish, Konstitutsiya va qonunlarga hurmat qilish, Vatan mustaqilligini himoya qilish va
Vatanga sadogat kabilar orgali namoyon bo‘ladi. O‘zbekistonda bu tamoyillar davlat siyosati
darajasiga ko‘tarilgan va maxsus tarbiyaviy dasturlar orqali yosh avlodga yetkaziladi.

Huquqiy jihatdan, Vatanparvarlik quyidagilarni oz ichiga oladi:

o Konstitutsiyaviy burch: Vatan mustaqilligi va hududiy yaxlitligini himoya qilish,
fugarolarning davlat qurilishi va uning institutlariga sodiqligi.

e Qonunlarga rioya: Har bir shaxs qonun ustuvorligini ta’'minlash va jamiyatda
gonuniylikni saglash orqali vatanparvarlik faoliyatini amalga oshiradi.

o Davlat siyosatlari va tarbiyaviy dasturlar: Masalan, “Vatan tayanchi” harakati yosh
avlodni Vatanga sodiqlik, qonunlarga hurmat va ijtimoiy faollik ruhida tarbiyalashni
magqsad qiladi.

Uchinchi Renessans va yoshlarda vatanparvarlikni shakllantirish

Prezident Sh. Mirziyoyev ta’kidlaganidek, intellektual salohiyatli, mustaqil fikrlaydigan
va Vatan taqdiriga daxldor avlodni tarbiyalash — davr talabidir. Bu jarayonda ta’lim tizimi,
madaniy meros, tarixiy xotira va davlat ramzlari muhim o‘rin tutadi. Vatanparvarlikni faqat
hissiy tuyg‘u emas, balki fugarolik mas’uliyati sifatida shakllantirish Uchinchi Renessansning
asosiy vazifalaridan biridir. Yangi O‘zbekistonda Uchinchi Renessansning rivojlanishi milliy va
umuminsoniy qadriyatlar bilan uyg‘unlashgan vatanparvarlikni talab gqiladi. Shu bois,
yoshlarimizni Vatan tuyg‘usini yagona, yaxlit holda — dunyodagi o‘zbek millati va ozbek xalqi
farzandi sifatida his etishlari uchun tarbiyalash zarur. Vatanga va uning istigboliga bo‘lgan
munosabatning ma’naviy darajasi inson faoliyatiga maqgsad va yo‘nalish beradi; ana shu holat
— haqiqiy vatanparvarlikdir. Vatanparvarlikning huquqiy asosi O‘zbekiston Respublikasi
Konstitutsiyasi va qonunlarida oz ifodasini topgan. Masalan, har bir fugaroning Vatanni
himoya qilish burchi Konstitutsiyada aniq belgilangan bo‘lib, u fugarolarning milliy manfaatlar
va milliy xavfsizlikka sodiqlik asosida harakat qilishini talab giladi. Shuningdek, qonunlar orqali
Vatanparvarlik qonuniylik, adolat va fugarolik burchlarini bajarish bilan bog‘ligligi ta’kidlanadi.

Shu tariqa, Vatanparvarlik fagat ma’naviy qadriyatlar va tarixiy ong bilan cheklanib
qgolmay, balki qonuniy mexanizmlar va davlat siyosati orqali ham rag‘batlantiriladi va amalda
ta’'minlanadi.

Vatanparvarlik faqat ijtimoiy-etnik guruhga mansub kishilarning o‘z tarixini, tili,
madaniyati, urf-odatlarini, milliy obro‘ va qadr-qimmatini bilish va hurmat qilishini, shu bilan
birga boshqa xalqlarning ham obro‘-e’tibori va manfaatlarini hurmat qila olishini ifodalaydigan
ma’naviy mezon hisoblanadi.

Shuningdek, vatanparvarlik Vatanni ulug‘lash, uning qadr-qimmatini himoya qilish, har
bir garich yeri va mustaqilligini asrash qobiliyati bilan namoyon bo‘ladi. Vatanparvarlik,
ayniqsa, Vatan taqdiri va taraqqiyotining eng mas’uliyatli davrlarida ochiq ko‘zga tashlanadi va
insonning fuqarolik va ma’naviy burchini amalga oshirishda muhim ahamiyat kasb etadi.
Yoshlarni harbiy-vatanparvarlik ruhida tarbiyalashda xalgning boy tarixiy merosi, ajdodlar

goldirgan ma’naviy qadriyatlar muhim tarbiyaviy manba hisoblanadi. Amir Temur, Jaloliddin
Manguberdi kabi tarixiy shaxslar faoliyati yoshlarda jasorat, fidoyilik va Vatan taqdiriga
daxldorlik hissini shakllantiradi. “Xalq va armiya — bir tan-u, bir jondir” g‘oyasining ahamiyati
shundaki, mazkur tamoyil armiyani jamiyatdan ajralgan institut emas, balki xalq bilan
mushtarak manfaatlarga ega ijtimoiy tuzilma sifatida namoyon etadi. Yoshlarni harbiy-
vatanparvarlik ruhida tarbiyalash orqali fuqarolik mas’uliyati, qonunga hurmat va milliy birlik
mustahkamlanadi.

Vatanparvarlik har bir mamlakatda turlicha shakllanadi va uning kuchli yoki zaif bo‘lishi
ko‘p jihatdan tarixiy, siyosiy, madaniy va huquqiy asoslarga bog'liq.

Qudratli davlatlar, odatda, vatanparvarlik darajasi yuqori bo‘ladi, chunki bu davlatda
davlat instituti va gonunlar bargaror va ishonchli bo‘lib, fugarolar uchun ijtimoiy va iqtisodiy
kafolatlar mavjud. Milliy qadriyatlari va tarixiy xotira yaxshi saqlangan bo‘ladi.Tarixiy joylar,
manbalar davlat tomonidan nazoratda va himoyada, huquqiy jihatdan asrab avaylanadi.
Misollar: AQSH: Vatanparvarlik konstitutsiya, huquq va demokratik qadriyatlarga bog'liqg.
Qonunlar va davlat institutlariga sadoqat tuyg‘usi har bir fuqaroning hayotida namoyon bo‘ladi.
Harbiy xizmat ham Kkonstitutsiyaviy burch sifatida gabul qilinadi. Shu bois, AQSHda
vatanparvarlik kuchli va umumiy fuqarolik ongida integral gadriyat sifatida shakllangan.
Yaponiya va Germaniya: Milliy tarix, ma’naviy qadriyatlar va davlat tarbiyasi orqali
vatanparvarlik tarbiyalanadi, aynigsa ikkinchi jahon urushi tajribasi davlat va xalq uchun
asosiy saboq bo‘ldi. O‘zbekistonda vatanparvarlik tarixiy xotira, milliy madaniy meros va
ma’'naviy qadriyatlar bilan uyg'un ravishda rivojlanadi. Milliy qahramonlar va tarixiy
shaxslarning faoliyati yoshlar ongida milliy g‘urur va fidoyilik hissini shakllantiradi. Islohotlar
va modernizatsiya jarayoni milliy identiklikni saqlab qolishga qaratilgan. Harbiy-
vatanparvarlik va ijtimoiy mas’uliyat ham tarixiy xotira bilan uyg‘unlashgan. Nega AQSH va
O‘zbekiston modellari kuchli deyilsa? AQSHda: Konstitutsiyaviy qadriyatlar, demokratiya va
gonun ustuvorligi bilan asoslanadi. Fuqarolik mas’uliyati va davlat institutiga sadoqat
patriotizmni kuchli qiladi. O‘zbekistonda: Milliy tarix, madaniy meros, qadriyat va ma’naviy
ta’lim asosida shakllanadi. Yoshlar tarbiyasida tarixiy xotira va milliy o‘zlik ustuvor ahamiyatga
ega. Qiyosiy tahlil shuni ko‘rsatadiki, har ikki modelda ham vatanparvarlik davlat bargarorligi,
fuqarolarning faolligi va jamiyatning ijtimoiy birligi uchun muhim omil hisoblanadi, ammo
AQSHda konstitutsiyaviy va demokratiyaviy asos, O‘zbekistonda milliy va ma’naviy meros asosi
o‘ziga xos xususiyatlar sifatida namoyon bo‘ladi.

Qiyosiy tahlil: O‘zbekiston va AQSH tajribasi

AQSHda vatanparvarlik etnik emas, balki konstitutsiyaviy gadriyatlarga sodiqlik asosida
shakllanadi. O‘zbekistonda esa vatanparvarlik milliy tarix, madaniy meros va ma’naviy
gadriyatlar bilan uyg‘un holda rivojlanadi. Qiyosiy tahlil shuni ko‘rsatadiki, har ikki modelda
ham vatanparvarlik davlat barqarorligi va fuqarolik faolligining muhim omili hisoblanadji, biroq
O‘zbekiston modelida tarixiy xotira va milliy o‘zlikni saglashga ustuvor ahamiyat beriladi.
Qiyosiy va ta’limiy nuqtai nazardan, vatanparvarlik tushunchasi turli davlatlarda turlicha
shakllanadi. Masalan, AQSHda vatanparvarlik asosan konstitutsiyaviy gadriyatlarga sodiqlik
asosida namoyon bo‘ladi. AQSH fuqarolari uchun Vatan — bu huquglar va erkinliklar
kafolatlangan konstitutsiya, qonun ustuvorligi, demokratik institutlar va umumiy fuqarolik
mas’uliyati bilan ifodalanadi. Misol uchun, AQSHda maktablarda va oliy ta’lim muassasalarida
fugarolik tarbiyasi asosan Konstitutsiya, AQSH tarixiy ingiloblari va inson huquglariga rioya

qilish asosida olib boriladi [1]. Shuningdek, harbiy xizmat va vatan himoyasi ham konstitutsiya
va qonunlarga sodiqglikda asoslanadi, etnik yoki milliy mansubiyatga qaramay fuqarolik burchi
sifatida ko‘riladi.

0‘zbekistonda esa vatanparvarlik milliy tarix, madaniy meros va ma'naviy gadriyatlar
bilan uyg'un holda rivojlanadi. Yoshlar tarbiyasida milliy o‘zlik, tarixiy xotira, ajdodlar va
madaniy merosga ehtirom asosiy vazifalardan biri sifatida belgilangan. Masalan, maktablarda
va oliy ta’lim muassasalarida yoshlar Amir Temur, Jaloliddin Manguberdi va boshqa tarixiy
shaxslarning fidoyiligi, ma’naviy merosi orqali vatanparvarlik ruhida tarbiyalanadi [2].
Shuningdek, O‘zbekistonda harbiy-vatanparvarlik tarbiyasi milliy qahramonlar hayoti va
tarixiy xotira bilan bog'liq holda olib boriladi, bu esa fuqarolik va milliy identiklikni birgalikda
shakllantiradi.

Qiyosiy tahlil shuni ko‘rsatadiki, har ikki modelda ham vatanparvarlik davlat
barqarorligi va fuqarolik faolligining muhim omili hisoblanadi, biroq usul va asosiy
yo‘nalishlarda farq bor. AQSHda vatanparvarlik konstitutsiyaviy, demokratik va qonuniy
asoslar bilan bog‘lansa, O‘zbekistonda uning asosi tarixiy xotira, milliy o‘zlik va ma’naviy
qadriyatlarga sodiglikda yotadi. Bu farq O‘zbekiston modelini tarixiy va ma’naviy merosni
saglash va rivojlantirishga ustuvor ahamiyat beruvchi tarzda namoyon qiladi.

Qiyosiy tahlil shuni ham ko‘rsatadiki, ikki mamlakatda ham vatanparvarlikning turli
shakllari yoshlarni fuqarolik mas’uliyatiga, davlatga sodiqlikka va ijtimoiy barqarorlikka
hozirlaydi, bu esa har ikki davlat uchun barqaror taraqqiyotning muhim omillaridan
hisoblanadi.

Xulosa. Vatanparvarlik tarixiy ong va huquqiy madaniyat birligidan kelib chigadi. U
o‘tmishga hurmat, bugungi kunning qonuniy va axloqiy talablarini bajarish hamda kelajakda
Vatan ravnagqiga hissa qo‘shishga intilishni o'z ichiga oladi. Zamonaviy ta’lim tizimida o‘quvchi
va yoshlarning fuqarolik va vatanparvarlik ruhida tarbiyalanishi ustuvor vazifa sifatida
qaralishi lozim. Bu jarayonning markaziy elementi — yosh avlodda ijodiy va xayrli faoliyatga
hamda Vatani faol himoya qilishga tayyorlikni shakllantirishdir. Shu nuqtai nazardan, ta'lim
muassasalari kelajak fuqarolarni tayyorlashda alohida mas’uliyatga egadir, ular shaxsiy
rivojlanishni ijtimoiy faollik va vatanparvarlik pozitsiyasi bilan uyg‘unlashtira olishlari lozim.

O‘quv muassasalari nafaqat bilim manbai, balki yoshlar uchun qadriyatlar,
vatanparvarlik tuygulari va jamiyatga foydali faoliyatda ishtirok etish ko‘nikmalari
shakllanadigan muhit ham hisoblanadi. Vospitatelnsly jarayonning samarali tashkil etilishi
talabalarda fuqarolik burchlariga mas’uliyat bilan yondashishni va faol fuqarolik pozitsiyasini
rivojlantirishni ta’minlaydi, bu esa jamiyatning barqaror va progressiv rivojlanishining
poydevori bo‘lib xizmat qiladi.

Uchinchi Renessans sharoitida vatanparvarlik g‘oyasi 0O‘zbekistonning barqaror
taraqqiyotini ta’'minlovchi asosiy ma’naviy-huquqiy mezon sifatida namoyon bo‘lmoqda. Milliy
va umuminsoniy qadriyatlar uyg‘unligiga tayanilgan holda shakllantirilgan vatanparvarlik yosh
avlodni fugarolik mas’uliyatiga, ijtimoiy faollikka va davlat manfaatlariga sadoqat ruhida
tarbiyalashga xizmat qiladi.

